
GOUVÈNÈ CUOMO ANONSE ANKOURAJMAN POU SIT VAKSINASYON AN MAS 
CROSSGATES MALL LA  

  
Sit vaksinasyon an mas Crossgates Mall la te administre plis pase 200,000 dòz  

  
  

Gouvènè Andrew M. Cuomo te anonse jodi a ke magazen ak lokatè Crossgates Mall 
yo nan Albany ap kòmanse ofri rabè ak òf espesyal pou moun ki te vaksinen nan sit 
vaksinasyon an mas yo a nan yon efò pou ankouraje Nouyòkè yo pou resevwa vaksen 
COVID yo. Sit vaksinasyon an mas la ki te sitiye anvan nan kanpis SUNY Albany, 
sitiye kounye a nan sit Crossgates Mall la te administre plis pase 200,000 vaksinasyon 
depi ouvèti a nan janvye.  
  
"Pandan Eta New York kontinye reouvri, li pi enpòtan ke jamè pou tout Nouyòkè ki 
kalifye yo twouse manch yo epi resevwa vaksen COVID la", Gouvènè Cuomo te 
deklare. "Mwen bat bravo pou magazen nan Crossgates yo pou patisipasyon yo nan 
efò sa epi paske yo fè pwomosyon sekirite ak enpòtans vaksen an. Limyè ki nan fen 
tinèl la pa t jann pi briye epi se ankourajman tankou sa yo k ap ede nou san dout atenn 
objektiv vaksinasyon nou."  
  
Moun ki vaksinen nan Crossgates Mall, ki te make "Albany Xgates" sou kat vaksen yo, 
ka eskane yon kòd QR ki dirije envite yo nan paj destinasyon sitwèb Crossgates la ak 
yon lis magazen k ap patisipe ak òf espesyal yo. Paj rabè a ap mete ajou chak jou pou 
mete magazen, restoran, kafe ak plas divètisman yo.  
  

PDG Pyramid Management Group, Stephen Congel te deklare, "Crossgates fyè 
pou bay kominote nou an plas ki fasil pou gen aksè sa pou pwogram vaksen enpòtan 
New York la. Nou rekonèt nan ki pwen pwogram vaksen Eta a enpòtan pou fè New 
York avanse. Epi se enteresan pou wè magazen, restoran ak plas divètisman nou yo 
rekonèt sa, epitou, y ap montre apresyasyon yo ak ankourajman pou sila yo k ap fè 
misyon sa avanse lè yo vaksinen".  

  
Gouvènè a te anonse nan dat 27 avril, ke apati 29 avril, tout sit vaksinasyon an mas 
eta yo ap ouvè pou vizit san randevou, yon kontinite nan efò pou rann li pi fasil pou 
Nouyòkè yo vaksinen. Vizit san randevou yo rezève pou premye dòz yo sèlman oswa 
vaksen yon sèl dòz Janssen/Johnson & Johnson lan, tou depann de disponiblite ak 
kote a. Anplis, yo ankouraje tout founisè vaksen yo pou pèmèt vizit san randevou epi 
elimine lòt baryè pou vaksinasyon yo pou Nouyòkè ki kalifye yo.  

https://protect2.fireeye.com/v1/url?k=ad9ae599-f201dd5e-ad981cac-000babd9f75c-86b3e2f8e2aaa216&q=1&e=5eda37d8-0cb1-4249-8712-f020d7eb13bf&u=https%3A%2F%2Fwww.shopcrossgates.com%2Fvaccination-site-discounts%2F


 

 

  
Tablodbò pou Swivi Vaksen Kont COVID-19 (COVID-19 Vaccine Tracker Dashboard) 
la disponib pou mete Nouyòkè yo ajou sou distribisyon vaksen COVID-19 la. 
Depatman Sante (Department of Health, DOH) Eta New York la egzije etablisman k ap 
bay vaksen yo pou yo rapòte done pou tout vaksen kont COVID-19 yo bay nan yon 
delè 24 èdtan; done sou kantite vaksen yo bay yo ap ajou chak jou sou tablodbò a pou 
reflete mezi ki pi ajou yo nan kad efò vaksinasyon Eta a.  
  
Nouyòkè ki sispèk fwod nan pwosesis distribisyon vaksen an ka rele kounye a nan 
833-VAX-SCAM (833-829-7226) oswa voye imèl bay Depatman Sante a nan 
STOPVAXFRAUD@health.ny.gov. Anplwaye liy ijans yo ap achemine plent yo bay 
ajans envestigasyon ki apwopriye yo pou asire ke Nouyòkè yo pwofite de travay Eta a 
pou vaksinen tout popilasyon ki elijib la.  

